
Қазақстан Республикасының Білім туралы Заңында: «Білім беру жүйесінің басты міндеттерінің бірі–білім беру бағдарламаларын меңгеру үшін жағдайлар жасау керек», - деп көрсетілген. Білім беруді дамыту барысында негізгі талаптардың бірі–студенттерге ақпараттық білім негіздерін беру, логикалық-құрылымдық ойлау қабілеттерін дамыту, ақпараттық технологияны өзіндік даму мен оны іске асыру құралы ретінде пайдалану дағдыларын қалыптастырып, ақпараттық қоғамға бейімдеу. Сабақ өту барысында түрлі заманауи жаңа технологиялар түрлерін пайдалану арқылы студенттің дүниетанымының құрамдас бөлігі болып табылатын интеллектуалды дамуды қалыптастыруды айтуға болады.


Әдетте дәстүрлі сабақта бірнеше үйренуші ғана әрекет жасап, ұстаз талабы бойынша берілген тапсырманы жеке-жеке орындап, жасалған жұмысы бойынша есеп және жауап береді. Ал бұл кезде басқа студенттерге белсенді әрекеттер жасауға мүмкіндік болмайды. Ал жаңа технология бойынша үйренушілерді белсенді түрде қызмет жасауға итермелеп, кеңес, сұраныс, ұсыныс арқылы жасалады. Дәстүрлі сабақта ұстаздың өзі үйренушілердің жұмысын бақылауға алса, топтық жұмыста бақылауды топ мүшелерінің өздері жүргізеді.

Бірлескен жұмыс барысында шағын топ мүшелерінің барлығы да өзара қарым-қатынасқа негізделген интербелсенді әрекеттерді атқарады. Мысалы, тыңдай білу, өз пікірін ұтымды және дәлелді түрде жеткізе білу, ортақ пікір қалыптастыру, бірлесе шешім қабылдауға жол ашады.

Заман ағымына қарай күнделікті сабаққа бейне, аудио қондырғылар мен теледидарды, компьютерді қолдану айтарлықтай нәтижелер беруде. Кез келген сабақта электронды оқулықты, интербелсенді тақтаны пайдалану білім алушылардың белсенділігін арттырып қана қоймай, логикалық ойлау жүйесін қалыптастыруға, шығармашылықпен еңбек етуіне жағдай жасайды.

Ақпараттық технологиялардың оқыту үрдісіндегі ақпараттық-коммуникативтік қызметін төмендегі сызбадан көруге болады.







«Қазіргі заманда жастарға ақпараттық технологиямен байланысты әлемдік стандартқа сай мүдделі жаңа білім беру өте қажет» деп, Елбасы атап көрсеткендей, жас ұрпаққа білім беру жолында ақпараттық технологияны оқу үрдісінде оңтайландыру мен тиімділігін арттырудың маңызы өте зор.

Бүгінгі таңда білім беру саласында әртүрлі сипаттағы және бағыттағы инновациялар енгізілуде. Мемлекетік деңгейде жүргізіліп, мазмұнға, ұйымдастыруға оқыту әдістері мен технологияларына жаңалықтар кіруде. Білім беру саласына енген жаңалықтарға мына өзгерістерді жатқызамыз:

· оқу тәрбие мекемелерінің жаңашыл басқарылуы;

· білімнің қоғамдағы орны және сол жүйені қаржыландыру деңгейін;

· тәрбие және білім жүйесі құрылымын.

Білім беру мазмұнын, яғни оқу жоспарларындағы және бағдарламалардағы өзгерістерін:

· оқытушы  мен студент қарым-қатынастарына;

· оқыту әдістемелеріндегі өзгерістерін;
· білім беру мекемелерінің құрал-жабдықтарындағы және ақпараттық технологияларды қолданудағы өзгерістер;

· оқыту мекемелерінің құрылысындағы өзгерістерді жатқызамыз.

Оқытушының инновациялық іс-әрекеті өз қызметіне жаңа технологияларды енгізу. Білім беру жүйесінде қазір технологиялардың сан алуан түрлері бар. Осыған байланысты деңгейлік тапсырмалар беруде оқытушы ең алдымен тапсырмалардың мазмұндық жүйелігіне аса назар аударуы қажет.

Аталмыш технологияны жүзеге асыруда оқытушы белсенділігі, шығармашылық ізденісі артып, өз мамандығына деген сүйіспеншілігі, студенттерін жеке тұлға ретінде бағалауы ерекше орын алады.

Студентті сын тұрғысынан ойлау бағдарламасының әдістерін сабақтарда қолданудың маңызы зор, тиімді. Сын тұрғысынан ойлау стратегияларын пайдалану негізінде оқытудың әр түрлі формаларын қолдана отырып студенттердің бір-бірін тыңдай білуге, өз ойларын анық жеткізуге, студенттің өз бетімен жұмыс істеу дағдыларын жетілдіреді. Ізденіске баулып, естіп көріп білгенін түйіндеп, пайдалана білуге үйрету. Жан-жақты дамыған шығармашылық талапқа сай жеке тұлға тәрбилеу.
Бүгінгі өскелең ұрпаққа тәлім-тәрбие үйретіп, білім беру әр ұстаздың міндеті. Бағдарламасының қазіргі таңдағы талаптарға сай білімді жеке тұлға тәрбиелеу мақсатында алатын орны ерекше. Сын тұрғысынан ойлау бағдарламасы қызығушылықтан бастап, болжам жасатып, мақсат қойып, іс қылуға сұрақ беріп жауап алуға мазмұндық толық түсінуге жағдай жасалынған.

Сонымен, студенттің білім сапасының жоғары болуы ең алдымен оқытушының өз міндетіне, шеберлігіне байланысты. Оқытушы өз міндетін тек оқыту, түсіндіру емес, ең алдымен алдымен студенттердің оқу еңбегін танымдық оқу іс-әрекетін сауатты ұйымдастыру, басқару деп білуі тиіс. Сондықтан да жоғарыда айтылған жаңа технологиялар-жетістік көзі. Заман талабына сай білім беру-бұл студенттерді адамгершілік, интеллектуалдық, мәдени дамудың жоғарғы деңгейі мен білімін қамтамасыз етуге бағытталған тәрбие беру мен оқытудың үздіксіз үрдісі десек, оның тиімділігі мен сапасын арттыру оқытушының оқу процесінің ғылыми теорияға негізделген және студенттің қабілеті мен бейіміне негізделген оқытудың таңдамалы,белсенді, қарқынды әдістеріне көшуді талап етеді. Ондағы негізгі мақсат студенттің барлығына және әр біреуіне сапалы білім игерту болып табылады. Сондықтан, жас ұрпаққа пәнді тиімді ұғындырудың бірі-жаңа технология деуге толық негіз бар.

